
KONTEKSTLI YONDASHUVGA 
ASOSLANGAN O‘QUV-IJODIY 

FAOLIYATNING TURLARI

Botirova Zilola Nodirovna
Osiyo texnologiyalar universiteti Pedagogika kafedrasi o‘qituvchisi

Annotatsiya: Ushbu maqolada oliy ta’lim muassasalarida kontekstli yondashuv asosida talabalarda kontekstli yon­
dashuvga asoslangan bilimlarni shakllantirishni tashkil etishning didaktik imkoniyatlari xususida ma’lumotlar aks ettirilgan 
hamda professor-o‘qituvchilar tomonidan fan mazmunini yoritishda ushbu yondashuv nazariy va amaliy jihatdan keng 
qo‘llab kelinayotganligi asoslab berilgan. Shuningdek, ta’limning zamonaviy didaktik ta’minotlari talabalarga keng ko‘lam­
dagi imkoniyatlarni yaratish bilan birga ta’lim samaradorligini oshirishga xizmat qiluvchi omillar, o‘quv faoliyatini model­
lashtirish – o‘rganilayotgan mavzuning asosiy xususiyatlari, o‘quv faoliyatini modellashtirish jarayonidagi o‘ziga xos 
tamoyillar tahlil qilingan.

Kalit so‘zlar: kontekstli yondashuv, semiotik, ilmiy, kasbiy, konstruktiv, differensiallashtirilgan ta’lim, barqarorlik, kompe­
tensiya, didaktik, kreativ, jarayon, usul, parodoks, yo‘nalish, interaktiv.
Abstract: In this article, information on the didactic possibilities of organizing students’ knowledge formation based on 
the contextual approach in higher education institutions is presented, and it is substantiated that professors and teachers 
widely apply this approach in explaining the content of the subject from both theoretical and practical perspectives. In 
addition, modern didactic supplies of education, the factors that contribute to increasing the effectiveness of education 
while creating a wide range of opportunities for students, the modeling of educational activities – the main features of the 
studied topic, and the specific principles in the process of modeling educational activities are analyzed.

Key words: contextual approach, semiotic, scientific, professional, constructive, differentiated education, stability, com­
petence, didactic, creative, process, method, paradox, direction, interactive.
Аннотация: В данной статье отражены сведения о дидактических возможностях организации формирования 
знаний студентов на основе контекстного подхода в высших учебных заведениях, и обосновано, что профессора 
и преподаватели широко применяют данный подход при объяснении содержания дисциплины с теоретической и 
практической точек зрения. Также анализируются современное дидактическое обеспечение обучения, факторы, 
способствующие повышению эффективности образования при создании широкого спектра возможностей для 
обучающихся, моделирование учебной деятельности – основные особенности изучаемой темы, а также кон­
кретные принципы процесса моделирования учебной деятельности.

Ключевые слова: контекстуальный подход, семиотический, научный, профессиональный, конструктивный, 
дифференцированное образование, устойчивость, компетентность, дидактический, творческий, процесс, метод, 
парадокс, направление, интерактив.

KIRISH
Bugungi kunda bo‘lajak pedagoglarning qarama-qarshi xususiyatlarga ega bo‘lgan pedagogik voqelikka 

munosabat bildirish qobiliyati, ziddiyatli tabiatni tushunish va qabul qilish qobiliyatini rivojlantirish muhim hisob­
lanadi. Paradoks fikrlash esa mazkur pedagogik qobiliyatlarni shakllantirish vositasi bo‘lib xizmat qila oladi, 
shuningdek, mutaxassislarning kasbiy mahoratini sifat jihatidan yangicha, yuqori darajada rivojlantirishga 
yordam beradi. Kontekstli yondashuv asosida o‘quv faoliyatini tashkil etish ta’lim jarayonining uzluksizligi, inte­
grativligi va yaxlitligini ta’minlovchi shaxsga yo‘naltirilgan ta’lim tushuniladi. O‘quv jarayonining o‘zi esa tala­
balarning kasbiy yo‘naltirilgan muhitga kontekstli singdirilishiga asoslanadi. Kontekstli yondashuvning ahami­
yati shundaki, u talabalarda o‘zlari tanlagan kasbga erishish vositasi sifatida tanlagan bilim sohasiga tegishlilik 
hissini shakllantiradi. O‘quv jarayonida talabalar nafaqat bilim to‘playdi va zarur ko‘nikmalarga ega bo‘ladi, balki 
ta’lim va kasbiy kompetensiyalarni ham uyg‘un rivojlantiradi.

TADQIQOT METODOLOGIYASI
Kontekstli yondashuv asosida ta’lim bilim, ko‘nikma va malakalarni nafaqat talabaga faoliyat va harakatla­

rini yo‘naltiruvchi obyekt sifatida, balki bo‘lajak mutaxassislarning kasbiy vazifalarini hal etish uchun vosita sifa­
tida ko‘radi. O‘rganilayotgan ta’lim mazmuni talabani kelajakda faol rivojlanishiga, o‘z hayot yo‘lida loyihalarini 
amalga oshirishiga yordam beradigan vosita hisoblanadi.

Kontekstli yondashuvning mazmuni bir qator talablarni hisobga olgan holda tuziladi:

•	 semiotik belgi ma’lumotlarini tashkil etishga;

•	 psixologik va didaktik – o‘quv materiali bilan ishlashning qulayligi va uni o‘zlashtirishning yetarliligini 
aniqlashga;

•	 ilmiy – o‘quv predmeti fan asoslarini tizimli ravishda aks ettirishi kerak;

•	 kasbiy – ta’lim modellari integral kasbiy faoliyat mazmunini yoki uning katta qismlarini taqdim etishi kerak.

O‘qitishning yangi va an’anaviy shakllari hamda usullari tizimidan foydalangan holda amalga oshiriladigan 
kontekstli yondashuv doirasidagi ta’lim jarayonining asosiy xususiyati kasbiy faoliyatning predmeti va ijtimoiy 
mazmunini ramziy vositalar tilida modellashtirishdir. Kontekstli yondashuvga asoslangan o‘quv-ijodiy faoliyatni 
tashkil etishning asosiy talablari mavjud bo‘lib, ular quyidagilardan iborat:

•	 talabani o‘quv-ijodiy faoliyatga shaxsiy o‘zaro bog‘lanishga va ularning pedagogik faoliyatining to‘liq 
mazmuni, shakllari va shartlarini izchil modellashtirishga pedagogik ta’minlash;

•	 talabalarning o‘quv-ijodiy faoliyatini tashkil etish shakllari, ta’lim maqsadlari, mazmuni va uning ta’lim jara­
yonida amalga oshirilishi bilan muvofiqligini hamda muammoliligini ta’minlash;

•	 hamkorlik faoliyatining, shaxslararo o‘zaro ta’sirning va ta’lim jarayonidagi subyektlar o‘rtasidagi dialogik 
muloqotchanlikning ustuvorligi;

•	 yangi va an’anaviy pedagogik texnologiyalarni o‘rinli ravishda birlashtirish;

•	 o‘quv-ijodiy faoliyat talaba shaxsini, kasbiy va shaxsiy sifatlarini birgalikda rivojlantirib borishga ahamiyat 
qaratishi.

Kontekstli yondashuvga asoslangan o‘quv-ijodiy faoliyatni tashkil etish o‘quv jarayonini modellashtirish, 
alohida texnologiyalar to‘plamini ishlab chiqish va amalga oshirishni nazarda tutadi. Bu jarayon o‘qituvchining 
pedagogik ijodkorlik sohasidir. Kontekstli yondashuvning ta’lim metodologiyasi boshqa yondashuvlarni inkor 
etmaydi, aksincha, ularni o‘z mantig‘ida birlashtiradi. Muhimi, o‘quv jarayonini tashkil etish shakllari tala­
balarning ta’lim maqsadlari va mazmuniga mos kelishini ta’minlashdir.

MAVZUGA OID ADABIYOTLAR SHARHI
O‘quv-ijodiy faoliyatni modellashtirishda, albatta, talaba shaxsini innovatsion pedagogik faoliyatga tayyor­

lash talabini inobatga olish muhim. Talabalarni innovatsion faoliyatga tayyorlash zarurati esa aksiomatik bo‘lib, 
isbotlashni talab qilmaydi. Talabalarning ijodiy o‘quv faoliyatiga tayyorligi asosan uning fikrlash uslubi bilan 
belgilanadi, chunki bo‘lajak o‘qituvchiga nostandart professional qarorlar qabul qilish va bunday qarorlar uchun 
turli xil variantlarni izlashga ochiq bo‘lish imkonini beradi. Bugungi kunda bu borada T. V. Ziberman, B. M. Lepe­
shko, D. S. Lixachevlar tomonidan paradoksal fikrlash va uning shaxs tafakkurini rivojlantirishdagi ahamiyati 
hamda muammolari borasida, kam bo‘lsa-da, tadqiqotlar olib borilmoqda.

TAHLIL VA NATIJALAR
Zamonaviy pedagogika shaxsga yo‘naltirilgan ta’limga e’tibor qaratgan bir vaqtda o‘quv-ijodiy faoliyat ham 

bir qator yo‘nalishlarda modellashtiriladi va tashkil etiladi (1-jadval).

1-jadval: O‘quv-ijodiy faoliyat turlari
O‘quv-ijodiy faoliyat turlari O‘ziga xosligi

An’anaviy o‘quv faoliyati O‘qituvchi tomonidan boshqariladigan, tuzilgan va ma’lumot va ko‘nikmalarni 
yetkazishga qaratilgan.

Tadqiqotga yo‘naltirilgan 
o‘quv-ijodiy faoliyat

Talabalarni savollar berish, tadqiqot qilishi va xulosalar chiqarishiga qaratilgan. 
Masalan: loyihalar, eksperimentlar, bahs-munozaralar.

Loyihaga asoslangan o‘quv-
ijodiy faoliyat

Talabalarni muhim va uzoq muddatli loyihalarga jalb etishga qaratilgan. Talabalar 
bilim va ko‘nikmalarini real muammolarni yechimiga tatbiq etadilar. Masalan, model 
ishlab chiqish, dastur yaratish va b

Hamkorlikka asoslangan 
o‘quv-ijodiy faoliyat

Talabalar bir-biri bilan ishlash, tajriba almashish, muammolarni hal qilishda hamkorlik 
qilish aloqalarni bog‘lashga qaratilgan. Masalan: kichik gurahlarda ishlash, guruh 
muhokamalari, jamoa loyihalari.

Tajribaga asoslangan o‘quv-
ijodiy faoliyat

Talabalarni tabiiy-ilmiy bilimlarini rivojlantirishga qaratilgan sayohatlar, muzeylar, 
tashkilotlarga tashriflar

Ijodiy fikrlashga qaratilgan 
o‘quv faoliyat

Dizayn fikrlash, tanqidiy fikrlash, kreativ fikrlash, innovatsion fikrlashga e’tibor 
qaratiladi.

Tashkiliy modellashtirishga 
asoslangan o‘quv-ijodiy 
faoliyat

Talabalarni, ya’ni o‘z sur’atida ishlaydigan va shaxsiy maqsadlarga e’tibor beradigan, 
individual hamda talaba ehtiyoji, qobiliyatiga moslashgan differensial o‘qitishga e’tibor 
qaratish.

XULOSA
O‘quv-ijodiy faoliyatni tashkil etishning ushbu shakllarini qo‘llash orqali talabalar bilimlarni real dunyo 

kontekstlari bilan bog‘lashga, dinamik o‘quv muhitini yaratishga, chuqurroq tushunishni ta’minlashga hamda 
talabalarga faol va qiziquvchan bo‘lish imkoniyatini berishga erishilishi mumkin. Umuman olganda, o‘quv-
ijodiy faoliyatni faollashtirish zamonaviy ta’lim usullaridan biri bo‘lgan modellashtirish orqali amalga oshirilsa, 
maqsadga muvofiq hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

